
Bitrus tukaniisi Oorshaliim Algudseeb
sooyiini

% llinguumamaawwa y'aamanaawwa
Yahuudiyaay iifiin Jintiili Ukwaasanaayi
bhali gabbalamiyaaneet toona imaasiwna.
92 Malya Bitrus Oorshaliim Algudis
eeyanhoob, gali Yahuudi aamanana
imgwasaarna.

%3 Baraah «Baruuk Yahuud baakaay dehayi
gawaayeeb shuumtaa, m'ariit han geeb
tamtaal» idiin.

% Shaawti Bitrus kastooh toona akaa tiifiit
sooya,

% «Ani tumadiina Yaafaay iifi door siileelee
dhibant diwanhoob hawsooyan. Teebri
fidagee rhan, halaak fadhigtee tishinkiitee
hakwaar aneeb ookiik n'iti hoogi y'ee rhan.
% Ashbibhoob, dhhaniyaatwa,
kwakwaraabwa, kilaywa akaay rhan.

%7 Hiss waliikiib «Bitrus, asa gada! Een
haardaat tamaa.» iid amaasiw.

% Ani (W'ankwanaay, toon kaad'i! Ani masi
han amaagna nhast baakaayt kataman.> adi.

9 Whiss tibreetee masi kwinhiyaheeb
<Ukwaasana nhastu indiyeet toona, nhast kitti
baadiyal!» idi.

1% Tuun mhay doora tuuna teebri baa'agaar
akaay tiki.

! Gaal door mhay da Gaysariyaay ani hooy
iifiyeeb ugawi suurii ingadna.

12 Aashuuk Itageega een eenda geeb giigiyeet
toona sooyaanheeb, baaraakwiiyeet toona
han sooyaanheeb. Malya asagwir
Ukwaasanaay aamanana tak gaalnaay gaw
ookiik iramnaheeb.

13 Baruuh malak dehaay y'aa iifiyeet toona
sooyi hoon. Umalak barooh Yaafaay dehaay
giigsiit, Siimoon Bitrus ittiyoodi takii dehaay
diigwatiyaan.

4 Malya Bitrus baruuswa kassuuh
udehayuus haay indhhiinna bhali sooyi
hookna indi.

> Ani bhaliiyee, oon hinin Eeshuuk ltageega
suurii nittiyeewaayeet toonaatiit, baraah han
ittiyeewaayna.

1 Ani W'ankwana diyaab iiktiyeeb ibhali
sh'an <Yuuhanna yamee iimis, baraakna
laakiin Eeshuuk Itageegaayee ituumaas
tindiina.» 1id.

7 Yasuu'a Umasiih aamananhoob,
Ukwaasana hinin yhiyeetoon toona oodehay
ugirbaab han yhi. Oon usabbi, kak
Ukwaasana aasiisamani?» idi.

'8 Uudehay beentooy iifiin Bitrus een ibhali
diyee imaasiwnahoob, tamgwasirooy
y'ishniit Ukwaasana yhamidna. «Ukwaasana
oodehay ugirbaab dehoos is'agir, midhhan
aree yhil» idiin.

Antiyookaayt tukaniisi

19 Aamanana gwadi Istifaanuus itoodaari
har'ii ikeen igwirhaayi sabbii barar ahaab
akaay iifiin. Gali Fiiniigiyaabwa,
Kubirooswa, Antiyookiyaabwa een yhasheeb
barara, usakana udaayiib laakiin Ooyahuud
eebhat sooyiin.

2% Shalik aamanana Kubirooswa, Geerwaan
iifiin, Antiyookiyaab ibeeniit oodehay
ugirbaab Yahuud baakaay Yasuu'iib usakana
udaayiib sooyiin.

2! W'ankwanaayi y'akrir geeb iifiin, gwida
dehay aree Ukwaasanaay dehaay y'agarna,
Ukwaasana aamaniyaan.

22 Aan ibhali tukaniisi Oorshaliim Algudseeb
tiifiit iktimna. Malya Barnaabaas
Antiyookiyaay deha diigwatiyaan.

%% Barnaabaas beentooy iktimt Ukwaasanaayt
daayiinaayt rhiyanhoob, akraab anfirhiya.
Malya baraah kassooh igin‘iisoosna
Ukwaasana aamaneeneet toona hooy yhariw.
%4 Barnaabaas shibi tak Eeshuuk ltageega
ataab, w'iimaan hooy akraab iikti taku.
Gwida dehay Ukwaasanaay dehaay y'agarna.

> Malya Barnaabaas Saa'uul harwee,
Taarsuus ibi.

%% Baruuh Saa'uul imriit, Antiyook ookiik
haay eeya. Beentooy tukaniiseetiib hawil
timmiimaab gwida dehay allamiin. Been
Antiyookeeb iifiin Ukwaasanaay aamanana
hankaab «Masiihiin» atoosmaab bareesa.

2" Been udamaneeb nabiya gali Oorshaliim
Algudsee Antiyook ookiik eeyaan.

?% Bareesoosna gaal Agaabuus iidna. Baruuh
Eeshuuk Itageegaayee kasseeh yhasheeb
hargwi hooy daayi indiyeet toona oodehay
sooyi. Been Gaysar Kilaawdiyoosi
damaaniib aree tehargwi sidik tiki.

2% |kwiriyaatay Antiyookeeb iifiin,
imiirneenaaka shamaamt akaay Yahuudiyaay
y'aamanana istuubna.

%0 Baraah Barnaabaaswa Saa'uulwa
oomiyaawoosna tukaniisi Oorshaliim
Algudseet ookiik dehaay istuubneet toona
araatamiyaan.



